i Mme Nwed Emi Esiakde ke
Nwed Mbono Esop Uwem ye Utom Nnyin

MARCH 1-7

MME AKPAN NKPO KE IKO ABASI | NUM-
BERS 7-8

“Se lkpepde Ito Nte Jehovah Eketimde
Ndito Israel”

it-1-E 497 |3
Esop

Ke Israel, ikpo owo ekesiwak ndinam fkpo
ke ibuot ofuri esop. (Ezr 10:14) Ntre, “mbon
esien kiet kiet” ekeno eno ke akpa usen
oro ekewukde tent utuakibuot. (Nu 7:1-
11) Nko ke eyo Nehemiah, mme oku, ndito
Levi, ye “mme etubom mbio obio” ekeda
ufiknkpo efik “ediomi emi enyenede nsono”
ke ibuot ofuri esop. (Ne 9:38-10:27) Ke ini
ndito Israel ekesanade ke wilderness, Bible
odoho ke “mbon esop, mbon emi esikotde
edi mbono, [ye] mbon etop” ema esine ke
otu mmo. Owo 250 ke otu mmo ema ediana
ye Korah, Dathan, Abiram, ye On enam iko
ye Moses ye Aaron. (Nu 16:1-3) Jehovah ama
odoho Moses emek owo 70 ke otu mbiowo
Israel, emi ekenyun edide ikpo owo, man
etiene enye ebiom “mbiomo” ndito Israel
sia enye mikekemeke ndibiom ikpon. (Nu 11:
16, 17, 24, 25) Leviticus 4:15 etin abana
“mbiowo esop,” ndien etie nte mbon emi eke-
dade ke ibuot ofuri esop ekedi mbiowo, mme
etubom, mme ebiereikpe, ye ikpo owo.—Nu 1:
4, 16; Jos 23:2; 24:1.

it-2-E 796 11
Reuben

Ndito Reuben ekedu ke usuk ke itienna ndito
Israel, ndien ndito Simeon ye ndito Gad edu
mmo ke nnasia ye ke ufien. Ke ini ndito Israel
edahade isan, ndito Reuben ekesida iso ke
otu emi esinede esien ita mi, ndien mmo

mwbr21.03-EF

ekesitiene otu enwen emi esinede esien ita,
oro edi, esien Judah, Issachar, ye Zebulun.
(Nu 2:10-16; 10:14-20) Nte mmo ekenyun
esanade edi oro ke ini esien kiet kiet ekenode
uwa ke akpa usen oro ekewukde tent utuak-
ibuot.—Nu 7:1, 2, 10-47.

w04 8/1 25 {1
Mme Akpan Nkpo Etode Nwed Numbers

8:25, 26. Man ekut ete ke enam utom
mme Levite nte odotde, enyun ewut edi-
kere mbana eno mbonuson, ema esidoho
Akaniren ekpon utom. Nte ededi, mmo ema
ekeme nding idemmo unyime unyime ndi-
Awam mme Levite eken. Ke adanaemi
miduhe ini oro owo ekemede ndikpon utom
nte anditana Obio UboA mfin, edumbet
emi ekpep nnyin akpan fnkpo kiet. Edieke
uson anamde Christian oklkeme ndi-
biom ndusuk mbiomo, enye ekeme ndinam
mme Akpo oro ukeme esie ayakde enye
anam.

Yom Nkpouto ke Iko Abasi

it-1-E 835
Akpan, Akpa Eyen ke Owo ye ke Unam

Sia akanade mme akpan ke Israel ekabade
edi ibuotufok, mmo ekeda ke ibuot ofuri
idut Israel. Jehovah akakam odoho ke ofuri
idut Israel edi “akpan” imo. Ediomi oro enye
akanamde ye Abraham akanam enye ada
idut Israel nte akpan esie. (Ex 4:22) Sia Je-
hovah mikowotke akpan ndito Israel ini enye
okowotde kpukpru akpan ke Egypt, Jehovah
ama odoho yak edianade “kpukpru akpan
eke esirerede itie eyen ke otu ndito Israel
[enim eno imo] nte edisana, ke owo ye ke
unam.” (Ex 13:2) Ntre, kpukpru akpan eke-
nyene Abasi.



MARCH 8-14

MME AKPAN NKPO KE IKO ABASI | NUM-
BERS 9-10

“Nte Jehovah Esidade lkot Esie Usun”

it-1-E 398 {3
Itienna

Nte ndito Israel ekesidahade isain owut ke
Jehovah akada mmo usun. Ke Numbers
ibuot 33, Moses ama asiak nkpo nte itie 40
emi mmo ekenamde nna. Mmo ema esidu ke
itenna mmo ke ofuri ini emi obubit enyon
ofukde tent utuakibuot. Edi ke ini obubit
enyon adahade, mmo ema esidaha isan. Bi-
ble odoho ete: “Ke uyo Jehovah ke ndito
Israel edaha isan, onyun edi ke uyo Je-
hovah ke mmo enam nna.” (Nu 9:15-23)
Obukpon iba oro ekedade silver enam ke
ekesida enam ndito Israel efiok ini emi Je-
hovah oyomde mmo edaha isan. (Nu 10:
2, 5, 6) Ke ini efride obukpon oro uyo
ododok ososuhode, oro ama esinam mmo
efiok ke ekem ini ndidaha isan. Akpa ini
emi ekefride obukpon oro ekedi ke “oyoho
usen edip, ke oyoho ofion iba, ke oyoho
isua iba” (1512 B.C.E.) tono mmo ekekpon
Egypt. Ekesimen ekebe ediomi esana iso,
ndien akpa otu emi esinede esien ita etiene;
esien Judah ekesisana iso ke otu emi, ndien
esien Issachar ye Zebulun etiene. Ndito
Gershon ye ndito Merari, emi ekesimende
Akpoduoho tent utuakibuot, ekesitiene mmo
edem. Ekem, otu emi esinede esien ita enwen
etiene; esien Reuben ekesisana iso ke otu
emi, ndien esien Simeon ye Gad etiene. Ndi-
to Kohath, emi ekesibiomde ndisana fnkpo,
ekesitiene mmo edem. Ndien otu emi esinede
esien ita enwen etiene; esien Ephraim ekesi-
sana iso ke otu emi, ndien esien Manasseh
ye Benjamin etiene mmo edem. Ke akpatre,
otu emi esinede esien ita efiwen ema etiene;

esien Dan ekesisana iso ke otu emi, ndien
esien Asher ye Naphtali etiene. Omokut
do ke esien ita emi enenerede ewak enyun
esonde odudu ekesana iso eno ndito Israel,
ndien esien ita enwen emi eneferede ewak
enyun esonde odudu esana mmo ke edem.
—Nu 10:11-28.

wll 4/15 4-5
Ndi Omokut Uyarade Ndausun Abasi?

Didie ke ikeme ndiwut esitekom mbana
ndausun oro Abasi onode? Apostle Paul oko-
doho ete: “Ekop uyo eno mbon oro edade
usun ke otu mbufo enyun esuk ibuot eno
mmo.” (Heb. 13:17) Ekeme ndison ndinam
emi ndusuk ini. Ke uwutnkpo: Nam nte ke edi
eyen Israel emi okodude ke eyo Moses. Yak
idoho ke ama akasana ediwak usen, adaha
oro atuak ada. Adaha oro edida do usen
ifan? Ndi usen kiet? Urua kiet? Ediwak ofion?
Afo ekere ete, ‘Ndi ufon odu nditat kpukpru
Akpoduoho mi?’ Akpa, ekeme ndidi afo edi-
tat nkpo ifan oro enenerede oyom. Edi ke
usen ifan ebede, ke ama akakpa mba ndiyom
mme nkpo ke otu nkpoduoho fo, afo otono
nditat kpukpru nkpo. Edi ke ata ndondo oro
atatde akpatre nkpo, afo okut nte adaha
oro otonode ndidaha—afo afiak otono nditan
kpukpru nkpo mbop! Oro idighe mmemmem
utom inyun inemke-nem ndinam. Kpa ye oro,
akana ndito Israel “edaha isan ke ndondo
oro.”—Num. 9:17-22.

Nnyin isinam nkpo didie ke ini Abasi onode
nnyin ndausun? Ndi imesidomo ndinam enye
“ke ndondo oro”? Midighe ndi isika iso inam
mme Nkpo nte imehede ndinam? Ndi ime-
mehe ye mbufa ndausun oro enode, uto nte
mbon oro ebanade edinim ukpepnkpo Bible,
edikworo iko nno mbon oro esemde esen
usem, edibuana ke utuakibuot ubon kpu-
kpru ini, edibere ye Komiti Unyene Nneme ye
Mbon Ufokibok, ye edikama idem nte odotde



ke ini idukde ikpo mbono? Usun efiwen emi
iwutde esjtekom ibana ndausun Abasi edi
ke ndisibg item. Ke ini iyomde ndinam mme
akpan ubiere, nnyin isibugtke idem ke onioh
idem nnyin edi isiberi edem ke ndausun Je-
hovah ye esop esie. Ndien ukem nte eyen
esifehede ebine ete ye eka man ekpeme enye
ke ini afanikon, nnyin isiyom ukpeme emi
esop Jehovah onode ke ini afanikon ererim-
bot emi etiede nte oyobio esimde nnyin.

Yom Nkpouto ke Iko Abasi

it-1-E 199 {3
Mbono

Ntak Ofonde Esisop ldem. Se Jehovah
eketinde ono ndito Israel abana ndinim Pass-
over owyt ke enye enenede oyom ikot esie
esisop idem otokiet man ekpep nkpo ebana
enye. Enye okodoho ke edieke owo asanade
minyun ikaha isan, edi etre ndinim Pass-
over, ke ekenyene ndiwot owo oro. (Nu 9:9-
14) Ke ini Edidem Hezekiah okokotde ofuri
Judah ye Israel edi Jerusalem edinim Pass-
over, enye okodoho mmo ete: “Mbufo ndito
Israel, efiak etiene Jehovah . . . mbufo eka-
son obotiton mbufo nte mme ete ete mbufo
ekesonde. Mbufo eno Jehovah ufan enyun
eduk ke edisana ebiet esie emi enye anamde
asana ke nsinsi, enyun enam nkpo eno Jeho-
vah Abasi mbufo, man ikan-ikan iyatesit esie
okpowonode okpon mbufo. . . . Koro Jeho-
vah Abasi mbufo ofonde ido onyun atuade
owo mbom, enye idinyun iwonokede iso esie
ikpon mbufo edieke mbufo efiakde etiene
enye.” (2Ch 30:6-9) Owo ndikokoi ntre ndika
usoro Passover okowut ke enye okpon Aba-
si. Kpa ye oro Abasi midohoke mme Christian
esinim uto usoro nte Passover, apostle Paul
okodoho mme Christian ekdsin ndisisop idem
otokiet nte ikot Abasi. Kop se enye eketinde
mi: “Eyak nnyin inyun ikere nte ikpedemerede
kiet eken ino ima ye nti utom, ikdsin ndisop

idem otokiet, nte ido ndusuk owo edide, edi
isin udon ino kiet eken, ndien mbufo edodion
enam ntem adana nte ekutde ete usen oro
ke asana ekpere.”—Heb 10:24, 25.

MARCH 15-21

MME AKPAN NKPO KE IKO ABASI | NUM-
BERS 11-12

“Ntak Emi Mifonke Isisuk Owo Uyo?”

w01 6/15 17 120
Ekddi Mme Andikokop Emi Efrede

20 Ata ediwak mme Christian isiyakke idem
ing oburobut ido idan. Edi, oyom nnyin
ikpeme mbak nnyin iditiene usun uwem oro
adade esim oruk nsukuyo oro ekemede ndi-
suno ke unana edinyene unyime Abasi. Paul
ono nnyin item ete: “Nnyin ikGnyun idomo
Obon, nte ndusuk [ndito Israel]l ekedomode
Enye, ndien eda uruykikot esobo mmo. Mbufo
eknyun esuk uyo, nte ndusuk mmo eke-
sukde, enyun etakde ke ubok andisobo.”
(1 Corinth 10:9, 10) Ndito Israel ema esuk
Moses ye Aaron uyo—ih, idem esuk Aba-
si ke idemesie uyo—ekunide ebafa manna
oro ekenode ke utjbe utibe usun. (Num-
bers 16:41; 21:5) Nte Jehovah ama ayat esit
abana use oro mmo ekenamde akan nte
enye akayatde abana nsukuyo mmo? Mbuk
Bible owut ete ke urukikot ama owot ediwak
mbon nsukuyo. (Numbers 21:6) Ke nsuk-
uyo oro ekebemde iso, ema ewot se iwakde
ibe mme osonibuot mbon nsukuyo 14,700.
(Numbers 16:49) Ntre eyak nnyin ikdsin ime
Jehovah ke udomo ebe ke ndise mme eno
esie ke usuhode.

w06 7/15 15 {7
‘Ekasuk Uyo’

7Edu ndito Israel okokpuhorede didie ntem!
Mbemiso emi, esitekom oro mmo ekewutde



ebana edisio mmo ke Egypt ye edinyaha
mmo nsio ke Ididuot Inyan ama anam mmo
ekwo itoro eno Jehovah. (Exodus 15:1-21)
Nte ededi, nsononkpo ke wilderness ye ndik
mbon Canaan ema enam ikot Abasi eseme
enyun enana esitekom. Utu ke ndikokom
Abasi ke ndikosio mmimo ke ufun, mmo ema
eduoho enye enyun edue ekere ke enye oko-
sio mmimo uyo ke inua afak itiat. Ntem,
nsukuyo mmo okowut ke mmo ikowutke ata
esitekom ibana se Jehovah akanamde ono
mmo. lkpaha owo idem emi Jehovah okodo-
hode ete: “Adana didie ke ndidahado nno
idiok mbon esop emi esukde mi uyo?”—Num-
bers 14:27; 21:5.

it-2-E 719 94
Utok

Nsukuyo. Nsukuyo esinanam idem emem
owo inyun iyakke mme owo ediana kiet.
Esisit ini ke ndito Israel ema ekekpon Egypt,
mmo ema esuk Jehovah uyo, edoho ke Mo-
ses ye Aaron idotke ndida mmimo usun. (Ex
16:2, 7) Nte ini akade, nsukuyo mmo ama
anam idem emem Moses tutu enye edibobon
akam oyom nkpa. (Nu 11:13-15) Edieke owo
esimade ndisuk owo uyo, oro ekeme ndida
enye ibuot. Ke ini ndito Israel ekesukde Mo-
ses uyo, Jehovah okodoho ke imo ke mmo
esuk uyo, nko ke edinam mmo owut ke mmo
imaha nte imo idade mmo usuni. (Nu 14:26-
30) Ediwak mmo ema ekpana ke ntak nsuk-
uyo.

Yom Nkpouto ke lko Abasi

it-2-E 309
Manna

Nte Manna Eketiede. Manna “akafia nte
hkpasip coriander” onyun “ebiet itai bdel-
lium,” oro edi, afia afia hkpo emi etiede nte
obukpa okwok. Enye ekenem nte “mfefere

uyo eke esinde aranokwok” mmé “inife-inine
uyo emi ebuakde aran.” Ema esikok enye ke
itiat ukoknkpo midighe etim ke udun, ekem
etem edia, midighe eda enam uyo.—Ex 16:
23, 31; Nu 11:7, 8.

MARCH 22-28

MME AKPAN NKPO KE IKO ABASI | NUM-
BERS 13-14

“Ndibuot Idem ye Jehovah Esinam
Inyene Uko”

w06 10/1 17 [5-6
Mbuotidem ye Mbak Abasi Enam Inye-
ne Uko

5 Nte ededi, Joshua ye Caleb, owo iba ke otu
mbon uyep oro ema enehede ebene idem
ndiduk Ison Unwono. Joshua ye Caleb eke-
doho ke mbon Canaan edi ‘udia ndito Israel.
Mmo ema edoho nko ete: “Ibetedem [mbon
Canaan] amakabade okpon mmo, ndien Je-
hovah odu ye nnyin; mbufo ekifehe mmo.”
(Numbers 14:9) Ndi Joshua ye Caleb eke-
nyene ndisime uko? Baba-o! Koro mmo ema
etiene ekut nte Jehovah akadade Ufen Duop
esuene Egypt ye mme abasi esie. Mmo
ema ekut nko nte Jehovah akanamde Idi-
duot Inyan ada Pharaoh ye udimekon esie.
(Psalm 136:15) Nte anwanade, ikpakanaha
mbon uyep duop oro ye ndito Israel eken
ekop ndik ke baba usun kiet. Nkpo oro ama
enenede ayat Jehovah esjt anam enye odo-
ho, ete: “Adana ewe ini ke mmo edinim uyo
mi ke akpaniko? ebana kpukpru mme utibe
nkpo emi nkanamde ke otu mmo?”"—Num-
bers 14:11.

6 Jehovah ama etin se ikenenerede idi mfina
mmo, ndik oro mmo ekekopde okowut ke
mmo inyeneke mbuotidem. Ke akpaniko,
mbuotidem ye uko enenede edi ata ndi-
toeka. Oro anam apostle John etin ntem



abana enwan eke spirit oro esop Chris-
tian enwanade: “Emi edi edikan eke akande
ererimbot, kpa mbuotidem nnyin.” (1 John
5:4) Mfin, se iwakde ibe Mme Ntiense
Jehovah milion itiokiet, nkpri ye ikpo,
mbon oro ekopde nsohidem ye mbon oro
idem ememde, emi enyenede mbuotidem nte
Joshua ye Caleb ke ekworo eti mbuk Obio
Ubon ke ofuri ererimbot. Asua ndomokiet
ikemeke ndikibi uko uko mme okworo Obio
Ubon emi inua.—Rome 8:31.

Yom Nkpouto ke ko Abasi

it-1-E 740
Ison Oro Abasi Okonode Ndito Israel

ISON oro Abasi okonode ndito Israel ekedi
ata eti ison. Ke ini Moses okodonde mbon
uyep ekese Ison Unwono enyun emen mfri
do edi, mmo ema emen fig, pomegranate,
ye etuek grape emi okokponde tutu edi
se owo iba eda anyan eto emen! Kpa ye
oro ndik akanamde mmo ke ntak emi mmo
mikobuotke idem ye Jehovah, mmo ema
edoho ke ison oro “ofioro mmoneba ye
aranokwok.”—Nu 13:23, 27.

MARCH 29-APRIL 4

MME AKPAN NKPO KE IKO ABASI | NUM-
BERS 15-16

“Kpeme Man Udatan Idem”

will 9/15 27 |12
Ndi Jehovah Ofiok Fi?

12Edi, nte idut Israel ekesuk esanade ke
usufn uka Ison Unwono, Korah ama ekere ke
enyene se misanake ofon ke ndutim Abasi.
Ndien iren 250 emi ekedide mme oworoiso
owo ke Israel ema etiene Korah edomo ndi-
nam mme ukpuhode. Anaedi Korah ye mbon
oro ekedade ye enye ema enenede enim ke
mmimo imenyene eti itie ebuana ye Jehovah.

Mmo ema edoho Moses ete: “Ekem mbufo
adanaoro, koro ofuri esop emi edi edisana,
Jehovah onyuf odu ke otu mmo.” (Num. 16:
1-3) Mmo ema ebuot idem ekaha ke idemmo
enyun etan idem. Moses ama odoho mmo
ete: “Jehovah ayanam efipk mmé anie edi
owo esie.” (Kot Numbers 16:5.) Eyo ndan-
nsiere etikut, Korah ye kpukpru mbon emi
ekedade ye enye ema ekpana.—Num. 16:
31-35.

wil 9/15 27 {11
Ndi Jehovah Ofiok Fi?

1 Ke ini etinde ebana edikpono ndutim ye
mme ndausun Jehovah, se editinde ibana
Moses edidi ata isio ye se editinde ibana
Korah. Nte mmo ekenamde nkpo ekebiere
nte Jehovah esede mmo. Korah ekedi eyen
Levi emi otode ubon Kohath, ndien enye
ama enyene ediwak ifet. Etie nte oro ama
esine ndikut nte enyanade ndito Israel ke
Ididuot Inyan, nditiene nnam se Jehovah eke-
bierede ono ndito Israel emi ekesonde ibuot
ke Obot Sinai, ye nditiene nse mbana edi-
men Ekebe Ediomi. (Ex. 32:26-29; Num. 3:
30, 31) Ekeme ndidi enye ama osono ada
ye Jehovah ke ediwak isua, ndien nte ini
akakade ediwak owo ke itienna ndito Israel
ekeda enye nte eti uwutnkpo.

Yom Nkpouto ke lko Abasi

w98 9/1 20 |1-2
Kut Ete Imenim Mme Ebe Iso Nkpo ke Akpa!

Jehovah ekese idaha oro ke ata akamba
nkpo. Bible odoho ete: “Ndien Jehovah odo-
ho Moses, ete, Owo oro enyene ndikpa.”
(Numbers 15:35) Ntak emi Jehovah akadade
se owo oro akanamde ke akamba nkpo ntre?

Mme owo oro ema enyene usen itiokiet ndi-
tan ifia nnyun nse mbana se mmo eyomde
ke udia, edisinenkpo, ye itie udakibuot.
Ekenyene ndiyak oyoho usen itiaba nno mme



udon nkpo eke spirit mmo. Ke adanaemi
mikodiokke nditan ifia, ama akwana ndida ini
oro ekpekesiode enim ndituak ibuot nno Je-
hovah nnam oro. Okposukedi mme Christian
miduhe ke idak Ibet Moses, nte nkpontibe
emi ikpepke nnyin ndinam eti ndutim mbana
mme Nkpo oro edide ebe iso Akpo eno nnyin
mfin?—Philippi 1:10.

APRIL 5-11

MME AKPAN NKPO KE IKO ABASI | NUM-
BERS 17-19

“Ami Ndi Udeme Fo”

wil 9/15 13 9
Ndi Afo ke Ada Jehovah Nte Udeme Fo?

9 Kere bana ndito Levi, emi mikoboho udeme
ison. Sia edisana utuakibuot ekedide ata
akpan nkpo oro ebehede mmo, akana mmo
enyene mbuotidem ke Jehovah, emi okodo-
hode mmo ete, “Ami ndi udeme fo,” oyono
mmimo nkpo udu-uwem. (Num. 18:20)
Okposukedi emi nnyin minamke utom ke ata
temple nte mme oku ye ndito Levi ekenamde,
imekeme ndikpebe edu mmo inyuf inyene
mbuotidem ke Jehovah eyese abana nnyin.
Etetim oyom inyene mbuotidem ke Abasi
ekeme ndise mbana nnyin idahaemi nnyin
inenerede ikpere utit mme akpatre usen emi.
—Edi. 13:17.

wll 9/15 7 14
Jehovah Edi Udeme Mi

4Nso ke ndito Levi ndinam utom oro oko-
woro? Jehovah okodoho ke imo ididi udeme
mmo, sia utu ke mmo ndibo udeme ison
mmo, ekeno mmo osonurua ifetutom. Udeme
mmo ekedi ndikama “itie oku Jehovah.”
(Josh. 18:7) Mme ufaniko oro ekande Num-
bers 18:20 ekuk ewut ke emi ikoworoke
ke mmo eyekpa ubuene. (Kot Numbers

18:19, 21, 24.) Ekenyene ndino ndito Levi
“oyoho mbak duop ke Israel . . . nte udeme
mmo ke utom emi mmo enamde.” Mmo
ekenyene ndibo mbahade kiet ke itie duop
ke ofuri mbunwum ndito Israel ye eke ufene
mmo. Ndito Levi nko ekenyene nditip mba-
hade kiet ke itie duop ke se ekenode mmo,
kpa “se ifonde ikan,” man eda enwam ke
utom itie oku. (Num. 18:25-29) Ekeno mme
oku nko “kpukpru ndisana etibe” emi ndito
Israel ekedade esok Abasi ke itie utuak-
ibuot esie. Ntem mme oku ema enyene eti
ntak ndinim nte ke Jehovah eyese abanha
mmimo.

Yom Nkpouto ke lko Abasi

g02-E 6/8 14 12
Inun Edi Ata Akpan Nkpo

Ekeda inun nko nte idipho nkpo oro ebighi-
de minyun ibiarake. Ntak edi oro Bible
okotde nsinsi ediomi, “ediomi inuf.” Mbon
emi ekenamde ediomi oro ema esiwak nditie
kiet ndia udia emi esinde inun man ewut ke
imoduk ediomi. (Numbers 18:19) Ibet Moses
okodoho ke ana esidori inun ke mme uwa
oro ewade ke itieuwa, ndien etie nte ekenam
oro sia inun adade abana nkpo emi misibia-
rake.

APRIL 12-18

MME AKPAN NKPO KE IKQ ABASI | NUM-
BERS 20-21

“Ka Iso Suhode Idem Okpokom Mfina
Oto Iso ye Edem Esim Fi”

wi19.02 12 {19

Eyom Sunsun Ido Enyun Enam Esjt Enem
Jehovah

¥ Nnyin idiwakke ndinam ndudue. Fiak kere

uwutnkpo Moses. Enye ama osuhode idem
onyun anam se Jehovah amade ke ata



ediwak isua. Edi enye ikosuhokede idem
ini isua 40 emi ndito Israel ekeyode ke wil-
derness ekekperede ndisim utit. Ibighike
eyeneka esie anwan akakpa, enyun ebuk
enye ke Kadesh. Etie nte eyeneka esie emi
akanyana enye ke Egypt. Idahaemi ndito
Israel efiak ekuni ke owo isehe mmimo enyin.
Isan enye emi mmo ema “etoho ye Moses”
ete ke mmimo ikwe mmon inwon. Kpa ye
ofuri utibenkpo emi Jehovah akadade Moses
anam, kpa ye emi Moses okonyun osiode esit
ada mmo usun, mmo ema esuk enye uyo.
Idighe mmon kpot ke mmo eketoho ebana,
mmo ema etoho nko ye Moses nte nkpo eke
edohode ke enye akanam iton asat mmo.
—Num. 20:1-5, 9-11.

w19.02 13 1]20-21
Eyom Sunsun Ido Enyun Enam Esit Enem
Jehovah

20 Nkpo oro ama ayat Moses tutu enye
inamke nkpo sunsun. Utu ke enye ndibuot
idem ye Jehovah nketin iko nno itiat oro
nte Jehovah okodohode, enye ama eketin
iko ke iyatesit ye ndito Israel onyun emen
ubon ono idemesie. Ekem enye ama amia
itiat oro ofuri ikaba, mmon onyun otop
oworo ediwak. lyatesit ye ntanidem ama
anam Moses anam ata idiok ndudue. (Ps.
106:32, 33) Nditre ndinam nkpo sunsun ini
kiet oro ikayakke Moses oduk Ison Unwono.
—Num. 20:12.

2 Mbuk emi ekpep nnyin ata akpan nkpo.
Akpa, ana ika iso idomo ukeme ndinyene
sufsun ido. Midighe ntre, ini kiet emi itrede
ndinam Akpo sunsun, iyokohode idem, ndien
oro ayanam itin iko inyun inam Akpo ndisime
ndisime. Qyoho iba, editimede esit ekeme
ndinam ¢son nnyin ndinam Akpo sunsun.
Ntre ana idomo ukeme ndika iso nnam
nkpo sunsun kpa ye oro esit etimerede
nnyin.

w09 9/1 19 1[5
Ebiereikpe Emi Esikpede Edinen lkpe

Akpa ntak edi ke Abasi ikodohoke Moses etin
iko ono ndito Israel, idighe nditetin mbana
emi enye okokotde mmo mbon nsonibuot.
Qyoho ntak iba edi ke Moses ye Aaron iko-
noho Abasi ubon. Abasi okodoho ete: ‘Mbufo
ikokponoke mi.” (Ufaniko 12) Moses ye Aaron
ndikodoho ‘nte nnyin inyene ndinam mmon
oworo, eketie nte ke enye ye Aaron—idighe
Abasi—ekenam mmon oworo ke utibe utibe
usun. Qyoho ntak ita edi ke ubiomikpe oro
ekedi ukem ye nte Abasi ekebierede ukem
ikpe oro ke ini edem. Abasi ikayakke mme ete
ete mmo oro ekedide mbon nsonibuot eduk
Canaan, ntre enye ikonyun iyakke Moses ye
Aaron eduk. (Numbers 14:22, 23) Qyoho
ntak inan edi ke Moses ye Aaron ekedi mme
adausun lIsrael. Mbon oro ekamade ikpo
ifetutom edinam ibat ikan ino Abasi.—Luke
12:48.

Yom Nkpouto ke Iko Abasi

wil4 6/15 26 12
Se Mbon Emi Idem Ememde Nte Jehovah
Esede Mmo

12 Jehovah akpakamia Aaron ufen ndondo
oro Aaron akanamde mme nkpo emi. Edi
enye ama ofiok ke Aaron idighe idipkowo, ke
enye ikohokoi idue imo. Akam etie nte Aaron
ama esiyak se itibede ye se mbon enwen
etinde anam enye anam se mikpanamke. Edi
enye ama esisop enyime ke imedue ke ini
etinde eno enye onyun anam se Jehovah
odohode enam. (Ex. 32:26; Num. 12:11; 20:
23-27) Se Jehovah akamade ekedi mbuot-
idem Aaron ye nte enye ekesituade Akpofiok.
Ntem, idem ke ata ediwak isua ema ekebe,
ekesuk edada Aaron ye ndito esie nte mbon
emi ekebakde Jehovah.—Ps. 115:10-12; 135:
19, 20.



APRIL 19-25

MME AKPAN NKPO KE IKO ABASI | NUM-
BERS 22-24

“Jehovah Anam Isuni Akabade Edidion”

bt 53 {5
Nditana “Eti Mbuk Emi Abanade Jesus”

5Kpa nte ekedide ke eyo mme apostle,
ukobo oro ekobode ikot Abasi mfin inamke
mmo etre ndikworo iko. Ediwak ini, ndinyik
mme Christian eworo ekpon ebiet kiet eka
enwen—edide ke ndida nka ufok-nkpokobi
mmé ndibin mmo eka idut efen—esikam
anam eda etop Obio Ubon esok mme owo
ke obufa ebiet oro. Ke uwutnkpo, ke ini
oyoho ekon ererimbot iba, Mme Ntiense Je-
hovah ema eno iko ntiense ke mme itienna
ekikere Nazi. Owo Jew kiet oro okosobode
ye Mme Ntiense do odoho ete: “Nsononda
mbon nkpokobi oro ekedide Mme Ntiense Je-
hovah ama ono mi nsono nte ke mbuotidem
mmo okokono ke Nwed Abasi—ndien ami ke
idemmi mma nkabade ndi Ntiense.”

Yom Nkpouto ke Iko Abasi

w04 8/1 27 |3
Mme Akpan Nkpo Etode Nwed Numbers

22:20-22—Ntak emi Jehovah akayatde esit
ye Balaam? Jehovah ama odoho profet Ba-
laam ete okUsuni ndito Israel. (Numbers
22:12) Nte ededi, profet emi ama asana ye
ikot Balak aka ndisuni ndito Israel. Balaam
okoyom ndinem edidem Moab esjit nnyun
mbo enye utip. (2 Peter 2:15, 16; Jude 11)
Idem ke ini ekenamde Balaam akabade odion
ndito Israel utu ke ndisuni mmo, enye ama
oyom uma edidem oro ebe ke ndino ekikere
nte eda iban mme okpono Baal etap irenowo
Israel. (Numbers 31:15, 16) Ntem, okposon
idiokiton Balaam akanam Abasi ayat esit ye
enye.

APRIL 26-MAY 2

MME AKPAN NKPO KE IKOQ ABASI | NUM-
BERS 25-26

“Se Owo Kiet Anamde Ekeme Ndinam
Ediwak Owo Edia Ufon”

Iv 97 q1-2
“Efehe Ekpon Use”

OKOIYAK aka ebiet emi enye esimade ndida
nko iyak. Enyene uto iyak emi enye oyomde
ndimum. Enye otori udia ke uwam otop esin
ke mmon. Etise uruk uwam otono ndison
onyun odobi, ndien enye okot iyak oro osio.
Enye atuak inua imam sia odiono ke ikotori
nnennen udia.

2Ke eyo Moses, ete kiet emi ekekerede Ba-
laam ama etie ekere nte enye akpatapde
ikot Abasi ini ikot Abasi ekedude ke Una-
isoh Moab emi akadianade adana ye
Ison Unwono. Balaam okodoho ke idi profet
Jehovah, edi enye ekedi ata owo idiokiton
emi ekekpede ete osuni ndito Israel. Jeho-
vah ama anam Balaam akabade odion mmo.
Edi sia Balaam okosuk oyomde ndibo se
ekenwonode ndino enye, enye ama ekere ke
edieke inamde ikot Abasi enam akwa idiok-
nkpo, ke Abasi ke idemesie oyosuni mmo.
Ntre, Balaam ama ada ndiye iban Moab okok
afia ono ndito Israel.—Numbers 22:1-7; 31:
15, 16; Ediyarade 2:14.

Iv 98 14
“Efehe Ekpon Use”

4 Nso ikesin mmo ke uto mfina emi? Ediwak
mmo ema ekpon Jehovah ke esjit mmo, kpa
Abasi emi okosiode mmo ke Egypt, obok
mmo ke wilderness, onyun ekpemede mmo
ada aka Ison Uawono. (Mme Hebrew 3:12)
Emi akanam apostle Paul ewet ete: “Eyak
nnyin ikdnyun ika iso inam use, nte ndusuk
mmo ekenamde use, enyun ekpanade, owo



tosin edip ye ita ke otu mmo ke usen kiet.”
—1 Corinth 10:8.

Yom Nkpouto ke Iko Abasi

it-1-E 359 q[1-2
Adana

Ntre etie nte nkpo iba ke ekesida ebiere
ebiet emi ekpenode esien kiet kiet ison:
itie emi afia odugde ono esien kiet kiet ye
nte esien oro okponde eketre. Etie nte ema
esisin afia man ediono nkan emi ekpenode
esien kiet kiet, uto nte edem usiahautin,
edem usoputin, edem usuk, edem edere,
nkan emi ekperede mmon, mmé fkan emi
etiede obot obot. Jehovah ekesibiere ebiet
emi afia oduode, ndien emi ikesiyakke esien
kiet efibe mmé etoho ye esien efwen. (Nke
16:33) Nko, Abasi ama okut ete ke ebiet
oro afia oduode ono esien kiet kiet ekem
ye profesi oro Jacob eketinde ono ndito

esie mbemiso akpade, nte ikutde ke Genesis
49:1-33.

Ke ema ekesin afia enyun ediono ebiet emi
ekpedemede eno esien kiet kiet, akana ebiere
nte ison oro edinode esien kiet kiet edi-
kponde iketre. Ibat owo emi edude ke esien
kiet kiet ke ekesida ediono nte ison mmo
okpokponde eketre. Abasi okodoho ete:
“Mbufo enyene ndisin afia ndeme ison oro
nda ke idem mbufo ke ubon ke ubon. Enam
udeme mmo eke ewakde okpon, enyun enam
udeme mmo eke miwakke ekpri. Ebiet emi
afia owutde, do edidi udeme mmo.” (Nu 33:
54) Ebiet ekededi emi afia oduode ono esien
kiet kiet ke ekesino mmo, edi ema esisibe
ison emi ekenode esien kiet edian eno esien
enwen etiene nte mmo ewakde mmé ekpride.
Ntak edi oro ekesibede ison esien Judah eno
esien Simeon ke ini ekekutde ke ison ndito
Judah okpon akaha.—Jos 19:9.

